
ESO

ARTIGO 24. Avaliación

A avaliación do proceso de aprendizaxe do alumnado de educación secundaria obrigatoria será
continua, formativa e integradora.

No contexto do proceso de avaliación continua, cando non haxa un progreso axeitado,
estableceranse medidas de reforzo, en calquera momento do curso, tan pronto se detecten
dificultades. En especial naqueles alumnos N.E.E. ou N.E.A.E.

Haberá 3 avaliacións parciais e unha final. A sesión da 3ª avaliación deberá coincidir coa sesión
da avaliación final.

A cualificación definitiva das materias e/ou ámbitos farase efectiva na avaliación final do curso.

O titor/a recollerá en acta, para cada sesión de avaliación, as decisións e acordos acadados refe-
ridos a cada alumno/a e ao grupo no seu conxunto.

As decisións adoptadas polo equipo docente irán referidas á promoción e titulación, as medidas de
atención á diversidade e a todas nas que incidan no proceso educativo. De non existir unanimidade
no equipo docente, a toma de decisións requirirá o acordo favorable da maioría simple dos seus
membros.

ESO

ARTIGO 25. Promoción

Na avaliación final, e como consecuencia do proceso de avaliación, o equipo docente terá que de-
cidir sobre a promoción. A decisión, adoptada de xeito colexiado, terá que atender á consecución
dos obxectivos, grao de adquisición das competencias clave e á valoración das medidas que
favorezan o progreso dos alumnos/as, tendo en conta os criterios de promoción.

Un alumno/a promocionará si supera todas as materias ou ámbitos cursados ou teña a avaliación
negativa 1 ou 2 materias (tanto do curso matriculado como dos anteriores).

Un alumno/a tamén poderá promocionar con máis materias suspensas se se dan TODAS as condi-
cións seguintes:

Que a media aritmética das cualificacións obtidas en todas as materias nas que estea matricu-
lada/o nese ano académico ≥ 5.
Que a suma dos períodos lectivos semanais das materias ou dos ámbitos con avaliación nega-
tiva non sexa superior a dez. Para estes efectos, non se considerarán as materias pendentes de
cursos anteriores nin as horas de libre disposición.
Que o equipo docente considere que a natureza das materias non superadas lle permite seguir
con éxito o curso seguinte.
Que o equipo docente estime que ten expectativas favorables de recuperación.
Que o equipo docente estime que a devandita promoción beneficiará a súa evolución acadé-
mica.

ESO

ARTIGO 25. Non promoción

Medida de carácter excepcional e tomada tras aplicar medidas ordinarias de reforzo e apoio para
superar as dificultades de aprendizaxe.

ARTIGO 25. Non promoción (permanencia)

En todo caso, a alumna/o poderá permanecer no mesmo curso unha soa vez, e dúas veces como
máximo ao longo do ensino obrigatorio.

De xeito excepcional, poderase permanecer un ano máis no cuarto curso, aínda que se esgotase
o máximo de permanencia, sempre que o equipo docente considere que esta medida favorece a
adquisición das competencias clave establecidas para a etapa. Neste caso poderase prolongar un ano
o límite de idade ao que se refire o artigo 4.2 da Lei Orgánica 2/2006, do 3 de maio, de educación.
(18 anos)

ARTIGO 20. Consello Orientador

Farase ao finalizar 2º da ESO. Dito consello incluirá un informe sobre o grao de logro dos obxecti-
vos e de adquisición das competencias correspondentes, así como unha proposta ao proxenitores,
titores/as legais, ou, de ser o caso, á alumna/o, da opción que se considere máis adecuada para
continuar a súa formación, que poderá incluír a incorporación a un PDC ou CF grao básico.

Farase en 4º da ESO ou ao concluír a súa escolarización. Dito consello incluirá unha proposta sobre
a/s opción/s académicas que se consideran máis convenientes, co fin de que o alumnado atope unha
opción axeitada para o seu futuro.

ESO

ARTIGO 26. Titulación

Un alumno/a obterá o título da ESO:

Cando supere TODAS as materias ou ámbitos cursados.

Ten materias sen superar pero cumpre TODAS as condicións seguintes:

1. Que a media aritmética das cualificacións obtidas en todas as materias en que estea matricu-
lada/o nese ano académico sexa ≥ 5.

2. O equipo docente considera que a alumna/o ten adquiridas as competencias establecidas.
3. O equipo docente considera que a alumna/o alcanzou os obxectivos da etapa.

ARTIGO 24. Adpatación Curricular. Avaliación, Promoción e Titulación

Os referentes de avaliación no caso de alumnos/as con A.C. serán os incluídos na adaptación, sen que isto
poida impedirlle a promoción ao curso ou a obtención do título de graduado en ESO.

BACHARELATO

Artigo 23. Promoción

O alumnado acadará a promoción de 1º a 2º de bacharelato cando supere todas as materias cursadas
ou teña avaliación negativa en 2 materias máximo.

O alumnado que promocione con materias pendentes deberá matricularse delas e cursalas no se-
guinte curso.

Aqueles alumnos/as con 3 ou máis materias suspensas terán que repetir curso con todas as materias.

Artigo 23. Non promoción

O Alumnado que ao termo do 2º de bacharelato tivesen avaliación negativa nalgunhas materias e repitan
curso, terán 2 opcións:

Matricularse só das materias non superadas.

Matricularse de todas as materias repetindo curso completo. Esta modalidade NON manterá as cua-
lificacións das materias que xa aprobara, podendo suspender.

BACHARELATO

Artigo 24. Título bacharelato

Para o título de bacharelato haberá que acreditar os obxectivos para etapa e a adquisición das com-
petencias clave correspondentes.

Haberá que ter a avaliación positiva en todas as materias dos 2 cursos de bacharelato.

Excepcionalmente, o equipo docente poderá decidir a obtención do título de bacharel por unha
alumna/o que superase todas as materias agás unha, sempre que se cumpran, ademais, TODAS as
condicións seguintes:

1. Que o equipo docente considere que a alumna/o alcanzou as competencias clave e os obxec-
tivos vinculados a ese título.

2. Que non se produciu unha inasistencia continuada e non xustificada por parte da alumna/o
na materia.

3. Que a alumna/o se presentou ás probas e realizou as actividades necesarias para a súa avalia-
ción, incluídas as da convocatoria extraordinaria.

4. Que a media aritmética das cualificacións obtidas en todas as materias da etapa cursadas que
como mínimo se requiran para a obtención do título pola modalidade pola que se remata sexa
≥ 5. Neste caso, para os efectos do cálculo considerarase a nota numérica obtida na materia
non superada.

CCP Criterios de promoción e titulación


